
Clár Forbartha Caipitil

TREOIRLÍNTE AR AN FHOIRM IARRATAIS

Cuirtear Treoirlínte ar fáil ar gach ceist le cuidiú leis an fhoirm iarratais a chomhlánú. Is
cóir iad a léamh go cúramach sula dtugtar freagra ar cheisteanna.  B’fhearr an fhoirm
iarratais a chomhlánú ar ríomhaire ar leagan Microsoft Word . Is féidir linn í a chur chugat
i bhfoirm ríomhphoist nó is féidir www.ciste.ie a úsáid le cóip a íoslódáil.

Foirm Iarratais
Iarrtar a oiread eolais agus is féidir a bheith ar an fhoirm iarratais le cuidiú le próiseáil
agus le hanailísiú tionscadail. Féadann sé go mbeidh eolas breise ar thionscadail áirithe
de dhíth orainn. Más amhlaidh an cás le d'iarratas, déanfar teagmháil gan mhoill leat.

Is ciste forbartha caipitil é An Ciste Infheistíochta Gaeilge (An Ciste). Tá maoiniú ón
chiste ina dhá chatagóir:

Scéim na Miondeontas:

Faoin scéim seo, measfar moltaí a bhfuil costas idir £10,000 agus £100,000 leo. Sna
cásanna seo de ghnách, bheadh muid ag dúil le 75% de na costais a íoc. Is
ranníocaíocht airgid a bheidh sa 25% eile (glacfar le luach suímh/foirgnimh mar chuid
den 25% eile sin).

Scéim na bPríomhdheontas:

Baineann an scéim seo le moltaí a chosnóidh breis is £100,000. Le hiarratais den
sórt seo, is féidir linn de ghnách 50% den chostas a bhronnadh. Is ranníocaíocht
airgid a bheidh sa 50% eile (glacfar le luach suímh/foirgnimh in áit an 50% eile sin).

Seo thíos samplaí de thionscadail a shásódh easnamh nó riachtanas agus arbh
fhéidir a soláthar trí mheán na Gaeilge:

• Tionscadail atá dírithe ar riachtanais shóisialta aitheanta (m.sh. soláthar
chúram lae)

• Tionscadail thurasóireachta cultúrtha

• Tionscadail ealaíne agus chultúrtha

• Tionscadail fhorbairt phobail

• Tionscadail thimpleallachta

• Tionscadail oidhreachta

• Tionscadail oiliúna

• Tionscadail athnuachana

• Tionscadail a chuidíonn le soláthar seirbhísí a dhíríonn aird ar riachtanais
earnáil na Gaeilge m.sh., gnónna meáin, gnónna foilsitheoireachta, gnónna
aistriúchán srl.

• Tionscadail ar nós fiontraíochta sóisialta.

Ní lánliosta é an liosta thuas.

Ní féidir leis An Chiste maoiniú a bhronnadh ach ar son Chostais Chaipitil
Thionscadail. Ní féidir linn costais oibríochta nó costais reatha a mhaoiniú. Beidh tús
áite ag tionscadail chaipitil a léireoidh inmharthanacht san fhadtéarma agus a
mheallfaidh maoiniú caipitil agus reatha ó fhoinsí eile.

Is gá don tionscadal na tréithe seo a léiriú:

1) Páirtíocht agus Comhoibriú: - le grúpaí/le heagrais Ghaeilge eile ar leibhéal
    áitiúil, réigiúnda agus náisiúnta.

2) Forbairt Chultúrtha: - cur chun cinn na Gaeilge chomh maith lena
    spreagadh cultúrtha agus sóisialta.

3) Cuimsitheacht: - chur chun cinn comhdheiseanna.

4) Giaráil: - aisíneachtaí eile a úsáid le cumas thógáil mhaoinithe a
    uasmhéadú le maoiniú caipitil a chinntiú as foinsí eile.

5) Comhlántacht: - a chinntiú nach gcuirfidh moltaí an soláthar céanna ar fáil,
    a mhalartú nó a dhíláithriú in aon áit atá cóngarach dóibh go tíreolaíochtúil.

6) Inbhuanaitheacht: - baint a bheith acu le gníomhaíochtaí agus le
    tionsnaimh fhadtéarmacha a chuirfidh le hinbhuanaitheacht shóisialta agus
    eacnamaíoch - cruthú fostaíochta san áireamh.

Glacann An Ciste leis nach féidir gach tionscadal a reáchtáil ar ioncam tionscadail
amháin agus go mbeidh maoiniú as foinsí eile de dhíth. Más amhlaidh an cás, beidh
ar iarratasóirí a léiriú go mbeidh sé ar a gcumas acu maoiniú breise a chinntiú le
costais reatha an tionscadail a íoc sa dóigh go mbíonn sé inmharthana san
fhadtéarma.

Moltar d’iarratasóirí an tionscadal a phleanáil de réir na riachtanas agus na
ndeiseanna eacnamaíocha, sóisialta agus cultúrtha a mbeifear ag díriú orthu.
Féadann sé seo cuidiú le tionscadal fócas a bheith ann agus cuidiú leis réimse
buntáistí a sholáthar de réir na gcuspóirí atá ann don Ghaeilge. Féadann sé seo
fosta maoiniú ó fhoinsí san earnáil phoiblí, phríobháideach nó dheonach a éascú.

Na Tionscadail a Mhaoineoidh An Ciste

Ar na costais inghlactha a mhaoineofar, tá: costais ar dhearadh, ar fhorbairt, costais
ar chomhairligh, ar chead pleanála, srl.

• Costas ar shuíomh a cheannach

• Costas ar fhoirgneamh nua a thógáil

• Costas ar athchóiriú

• Costas réamhthógála ar a n-áirítear m.sh. plean gnó, staidéar féidearthachta,
costas comhairleach agus táillí ar dhearthóirí.

Ní mhaoineofar ceannach trealaimh nach mbaineann go díreach le costais ar
athchóiriú / thógáil.

Iarrtar ar iarratasóirí léiriú a thabhairt ar na hiarrachtaí a rinneadh le maoiniú a fhiosrú
agus a chinntiú as foinsí eile don tionscadal, m.sh. ó chistí Eorpacha nó eile. Is féidir
acmhainn An Chiste a uasmhéadú agus a leathnú le maoiniú tábhachtach a
sholáthar do thionscadail eile in earnáil na Gaeilge mar thoradh air.

Moltar d’iarratasóirí teagmháil a dhéanamh leis An Chiste go luath le bealaí
maoinithe eile a d’aimsigh siad don tionscadal acu a phlé sula gcuirtear
iarratas iomlán chugainn.

Glacfaidh An Ciste le hiarratais ó eagrais dheonacha agus ó eagrais phoiblí a bhfuil
sé léirithe acu go gcuireann siad an Ghaeilge chun cinn.

IARRATAIS NACH mBEIDH INGHLACTHA AG AN CHISTE

Ní chuirfidh An Ciste maoiniú ar fáil de ghnách do thionscadail a bhfuil dualgas ar
eagrais reachtúla nó ar oifigí rialtais áitiúla/láir an tionscadal sin a sholáthar. Ar
thionscadail eile nach mbeidh inghlactha againn, tá:

• Gnónna Príobháideacha

• Institiúideanna Oideachais

• Scoileanna

• Duine Aonair

TIONSCADAIL NACH mBEIDH INGHLACTHA AG AN CHISTE

• Tionscadail a chothóidh díláithriú eacnamaíoch

• Tionscadail chaipitil nach bhfuil an Ghaeilge barrthábhachtach acu ó thaobh
éiteas agus úsáid fhoirgneamh an tionscadail de

• Maoiniú siarghabhálach, ach amháin i gcás eisceachtúil

• Miondíol (ach amháin más cuid de thionscnaimh ghinte ioncaim é a
bhaineann le scéim athnuachana)

• Áiteanna cónaithe (ach amháin más cuid de thionscnaimh ghinte ioncaim iad
a bhfuil breithmheas iomlán déanta orthu)

• Tionscadail a bheidh dochrach ag an timpeallacht

• Cumainn Óige agus Seirbhísí Óige

Féadann An Ciste teagmháil a dhéanamh le rannóga rialtais agus/nó le heagrais
mhaoinithe eile le bailíocht iarratais a phlé.

Is mian leis An Chiste an próiseas iarratais a bheith chomh hoscailte agus is féidir
agus tá réimse critéir in áit againn le tionscadail a mheas. Cuideoidh siad seo le
hiarratasóirí na critéir a chur san áireamh agus iad ag comhlánú foirm iarratais.

Is den réamhriachtanas é go léireoidh gach iarratas go bhfuil
easnamh/riachtanas le comhlánú i gceantar ar leith ag an tionscadal agus go
mbeidh tacaíocht ann dó.

Bunófar an cinneadh ar dhéanfar ar iarratas ar bharúil An Chiste ar na nithe seo
thíos. Tugtar anseo ualú marcanna do gach critéir a mheasfar chomh maith:

• Caighdéain Chur Chun Cinn Aschur Theanga sa tionscadal agus líon na
nGaeilgeoirí/bhFoghlaimeoirí Gaeilge a mbeidh sé lena leas – 30% den scór
ar fad.

• Inmharthanacht an tionscadail san fhadtéarma, líon agus caighdeán na
bpostanna inmharthanacha a chruthófar do Ghaeilgeoirí – 30% den scór ar
fad.

• Éifeachtúlacht chostais taobh leis an mhaoiniú/giaráil an mhaoinithe eile a
bheidh de dhíth a chinnteofar as foinsí eile don tionscadal – 15% den scór ar
fad.

• Cumas an tionscadal a sholáthar agus caighdéan a bhainistithe (margaíocht
agus bainistíocht riosca srl.) - 15% den scór ar fad.

• Leibhéal an chomhoibrithe le daoine aonair, le gnónna agus le heagrais eile
in earnáil na Gaeilge - 10% den scór ar fad.

IARRATAS A DHÉANAMH

Is gá d’iarratasóirí bunfhoirm léiriú spéise a chur chugainn; tá sé sin le déanamh
roimh fhoirm iarratais iomlán a chomhlánú. Agus an bhunfhoirm againn, déanfaidh
oifigeach de chuid An Chiste teagmháil leis an iarratasóir leis an tionscadal a phlé
agus le cuidiú agus le comhairle a thabhairt leis an fhoirm iarratais iomlán a
chomhlánú. Ní cheadófar teagmháil dhíreach le baill choiste stiúrtha An Chiste.  

I dtaca leis an iarratas a mheas de, ní bheidh aon chur ar ceal ar chinneadh an
bhoird.

Cuirtear foirmeacha iarratais chuig: An Ciste Infheistíochta Gaeilge, Cultúrlann Uí
Chanáin, 37 Mórshráid Shéamais, Doire, BT48 7DF.

Measfar iarratais taobh istigh de thréimhse thrí mhí.

Cuirtear chugainn bunchóipeanna de na doiciméid thíos má bhaineann siad
leis an iarratas:

• Cóip chrua chomhlánaithe den fhoirm iarratais agus í sínithe mar is cuí

• Árachas dliteanais phoiblí

• Mionphlean aschur theanga

• Cur síos poist do na poist a chruthófar nó a inbhuanófar agus cumas Gaeilge
idir scríobh agus labhairt a bhíonn de dhíth ar iarrthóirí na bpostanna sin a
bheith luaite ar an chur síos

• Bunreacht agus Meabhrán agus Airteagail Chomhlachais

• Eolas ar struchtúr bhainistiú an tionscadail ar a n-áirítear sonraí teagmhála na
mball boird chomh maith lena n-áit ar an choiste. Is gá fosta eolas a thabhairt
ar an fhoireann fhostaithe a bhaineann leis an tionscadal.

• Is gá cuntas bainc in ainm an eagrais / iarratasóra, mar atá sé ar an cháipéis
rialaithe agus é faoi stiúir coiste nó boird, a bheith ag aon eagras / iarratasóir
atá ar lorg deontais. Beidh an ráiteas bainc is déanaí de dhíth.

• Cuntais bhliantúla a chuaigh faoi bhráid cuntasóra agus miontuairiscí
chruinniú cheann bliana (sínithe agus dáta orthu)

• Teastas cheadúnas pleanála nó cóip d’iarratas pleanála

• Cóip de chostais mheasta an tionscadail a mholtar, má tá sin déanta cheana

Tugtar faoi deara:

• Má éiríonn le bhur n-iarratas, beidh oraibh clár forbartha agus costais
réamh-mheasta don obair chaiptil a sholáthar.

• Má éiríonn le hiarratas maoinithe do na moltaí a chuirtear chugainn,
cuirfear i bhfeidhm rialacha AE ar nósanna imeachta soláthar agus ar
thairseachíocaíocht agus ar cheapachán a bhaineann le Foireann
Dearthóirí ar bith a cheapfar.

• Nuair a bhronnfar maoiniú ar thionscadail thógála chaipitil, íocfar airgead
go siarghabhálach ach na sonraisc chuí a bheith ag An Chiste.

C.1   Sonraí an Iarratasóra

         Tugtar ainm dleathach iomlán an eagrais, uair a bhunaithe agus sonraí
         eile san áireamh.

C.2    Sonraí an Tionscadail

(a) Tugtar ainm inmhianaithe an eagrais.

(b) Cuirtear síos chomh cruinn agus is féidir ar an tionscadal.

(c) Tugtar an méid punt steirling atáthar a iarraidh.

(d) Níl míniú de dhíth.

C.3 Cur Síos ar an Eagras

(a) Ticeáil mar is cuí.

(b) - (d) Níl míniú de dhíth.

(e) Tugtar beathaisnéis ghearr agus sonraí teagmhála do gach ball boird mar
aon leis an fhoireann fhostaithe atá ag an eagras.

C.4 Mionsonraí Comhiarratasóirí

Más bainteach, tugtar mionsonraí comhiarratasóirí.

C.5      Maoiniú Roimhe Seo

(a) Tugadh an duine aonair / an t-eagras cur síos ar gach deontas a iarradh
ar mhaoinitheoirí le cúig bliana anuas agus léiriú ar cé acu d’éirigh nó nár
éirigh leis an iarratas. Is mian linn eolas a bheith againn ach go háirithe ar
mhaoinitheoirí eile a bheadh sásta an tionscadal agaibh a mhaoiniú
agus/nó a thug litir thairisceana.

C.6 Aidhmeanna agus Cuspóirí an Tionscadail

a) Léirítear aidhmeanna agus cuspóirí an tionscadail go soiléir.

                   Tugtar achoimre ar an tionscadal a mholtar, ar a bhunaidhmeanna agus
                   a bhunchuspóirí. Cuirtear san áireamh na príomhspriocanna agus an
                   scála ama atá de dhíth leis an tionscadal a sholáthar. Cuirtear síos go
                   ginearálta ar an tionscadal/na háiseanna a bhfuiltear ag iarraidh an
                   mhaoinithe dó/dóibh.

b) Tugtar achoimre ar an dóigh a gcuirfidh an tionscadal le cur chun cinn nó
le tacú le húsáid agus le foghlaim na Gaeilge i saol an phobail, an ghnó
agus/nó sa saol phoiblí. Tugtar faoi deara go gcaithfear Mionphlean
Aschur Theanga a chur leis an iarratas bunaithe ar an eolas a iarrtar ar
theimpléad Aguisín 1.



8

c) Cuirtear síos ar an ghá atá leis an tionscadal nó ar an easnamh a
shásóídh sé; m.sh., tugtar sonraí socheacnamaíocha sa cheantar áirithe,
leibhéal gníomhaíochtaí Gaeilge agus na bearnaí atá sa soláthar. Bíodh
aird ar eolas sonrach a thabhairt mar féadann gur cuid de bhreithmheas
eacnamaíoch neamhspleách/cás gnó a bheidh ann a úsáidfear le bhur
moltaí a mheas. Cuirtear a oiread fianaise agus is féidir leis an iarratas,
fianaise mar litreacha tacaíochta má bhíonn siad ar fáil. Tá sé tábhachtach
go léireofar tacaíocht don tionscadal agus go bhfuil eagrais ábhartha
chomhlántacha eile i bhfách leis. Agus An Ciste ag meas an iarratais,
cinnteofar nach mbeidh dúbláil ar thionscadal ann agus nach gcruthaíonn
sé díláithriú gníomhaíochtaí Gaeilge eile.

d) Caithfear mionsonraí a thabhairt ar na scileanna agus ar an taithí atá
san eagras a chuirfidh ar bhur gcumas an tionscadal a mholtar a
bhainistiú agus a sholáthar. Déantar tagairt ach go háirithe don taithí atá
ann ar bhainistiú ghinearálta, ar an mhargaíocht agus ar an airgeadas
chomh maith le hoiliúint ar leith ar tugadh fuithi. Cuirtear cáilíochtaí na
foirne san áireamh. Tugtar a oiread eolais agus is féidir.

e) Páirtnéireacht/Comhoibriú: Beidh tús áite ag iarratais ar son tionscadal
a léireoidh go mbeidh comhoibriú le heagrais Ghaeilge eile acu agus a
úsáideann infreastruchtúr caipitil de shórt ar bith ar son réimse eagras
Gaeilge.

f) Torthaí Eacnamaíocha:

• Postanna Cruthaithe – seo tagairt do na postanna a chruthófaí go
díreach mar thoradh ar an infheistíocht. Ní féidir postanna atá ann
faoi láthair a chur san áireamh.

• Postanna Inbhuanaithe – seo tagairt do na postanna atá ann faoi
láthair ach a gcuideoidh an infheistíocht lena n-inbhuanú.

• Glanmhéadú ar Ioncam – seo tagairt don ghlanmhéadú ar ioncam a
chothóidh gníomhaíochtaí a bheidh ann go díreach nó go hindíreach
mar thoradh ar an tionscadal a mholtar.

g) Roghanna Eile: Is gá don iarratasóir a léiriú go ndearnadh roghanna
eile, nach bhfuil chomh costasach céanna, a mheas leis an tionscadal a
sholáthar.

C.7 Costas Iomlán an Tionscadail agus Briseadh Síos ar an Mhaoiniú atá de
Dhíth

Leis an ghiaráil ar mhaoiniú eile ar son na hearnála Gaeilge a uasmhéadú, ní
bhronnfaidh An Ciste níos mó ná 50% de chostas caipitil iomlán an
tionscadail, más amhlaidh go mbeidh costas is mó ná £100,000 air, eadhon,
Scéim na bPríomhdheontas.
De réir rialacha Scéim na Miondeontas, afách, do dheontais idir £10,000 agus
£100,000, is féidir linn suas le 75% den chostas a bhronnadh.

Le hiarratais ar Scéim na bPríomhdheontas, measfaidh An Ciste cur leis an
50% i gcásanna a léiríonn nach bhfuil an maoiniú breise ar fáil ó fhoinse ar
bith eile agus a léiríonn go mbeidh toradh eisceachtúil ar an tionscadal ó

thaobh chruthú postanna, sholáthar seirbhíse nó chur chun
cinn/mhargaíochta de.

a) Léirítear costas iomlán an tionscadail a mholtar. Cuirtear chugainn
fosta mionbhriseadh síos ar chostais chaipitil, costais ar chóiriú áitribh
lena ndéanamh réidh don tionscadal san áireamh. Bíodh gach costas
againn: táillí lucht gairme, táillí reachtúla agus gach costas a
bhaineann leis an tionscadal caipitil.

b) Cuirtear in iúl an méid atá de dhíth ó Chlár An Chiste Infheistíochta
Gaeilge.

Tugtar eolas dúinn ar an mhaoiniú eile a chuirfidh an t-eagras leis an
tionscadal. Dá mhéad an maoiniú (eadhon, giaráil) is amhlaidh is mó an scór
a bhronnfar de réir na gcritéir seo.
Cláraítear tionscadal le Scéim na bPríomhdheontas nó le Scéim na
Miondeontas.

C.8 Inbhuanaitheacht Airgeadais

Ba chóir d’iarratasóirí a machnamh a dhéanamh ar bhealaí thógála ioncaim
eile a chruthófar (chomh maith le costais reatha a bheidh ann) mar thoradh ar
an infheistíocht chaipitil a rinneadh sa tionscadal.

Ba chóir bealaí thógála ioncaim agus costais a liostáil agus scarbhileoga
breise a úsáid lena léiriú go bhfuil siad réadúil mar thomhaiseanna. Do na
tionscadail mhóra, féadann An Ciste mionchóip de réamh-mheastacháin nó
mionphlean gnó a iarraidh. Más amhlaidh go mbíonn plean gnó ar fáil,
cuirtear ar fáil don Chiste é. Cuirfidh An Ciste comhairle ar an iarrastóir óna
thaobh seo dó nuair a bheidh an t-iarratas measta.

C.9 Bainistiú Tionscadail agus Scála Ama

(a) Cuirtear dátaí réadúla ar fáil do thús agus do dheireadh an tionscadail.  Is
gné scórála lárnach den scéim í insoláthraitheacht na scéime agus is dá
réir sin a bhronnfar scóranna ar an iarratas; measfar ‘Stádas Réidhe’ an
tionscadail.

(b) Taithí: Cuirtear a oiread fianaise agus is féidir ar fáil ar an eagras, ar an
taithí agus ar an eolas atá san eagras ar bhainistiú tionscadal caipitil.
Féadann sé gur mar chuid de ghrúpa a bhaineann an taithí nó féadann sé
gur le taithí agus le heolas daoine aonracha a bhaineann sé.

C.10 Bainistiú agus Oibríochtaí

Féadann sé bheith úsáideach ‘próifíl pinn’ ar an eagras a sholáthar agus cairt
léirithe ar struchtúr an bhainstithe/na n-oibríochtaí; cuirfidh sin eolas ar fáil ar
na daoine a bheidh freagrach as soláthar an tionscadail go laethúil ar bhonn
straitéiseach agus san fhadtéarma.

C.11 Margaíocht

Léirítear mar a dhéanfar margaíocht ar an tionscadal do lucht a úsáidte .

C.12 Rioscaí

Cuirtear in iúl riosca ar bith a chuirfeadh deireadh leis an tionscadal
nó a chuirfeadh isteach ar an tionscadal a chuspóirí a bhaint amach
de réir pleananna. Mínítear an dóigh a rachfaí i ngleic le rioscaí nó an
dóigh a ndéanfar a maolú.

C.13 Ceadú Reachtúil

Cuirtear in iúl cé acu iarradh nó nár iarradh an ceadú reachtúil ar na húdaráis
ábhartha leis an tionscadal a mholtar a fhorbairt; cuirtear in iúl dúinn, más
bainteach, cé acu fuair nó nach bhfuair an t-eagras an ceadú a bheidh de
dhíth. Má rinneadh iarratas ar cheadú, cuirtear uimhir thagartha chugainn
chomh maith le heolas ar an uair a chuirfear an cinneadh in iúl. Is gá do gach
ceadú a tugadh do thionscadal a bheith ar fáil do chigireacht ar ball.

C.14 Úinéireacht

Tugtar eolas ar stádas an tsuímh/fhoirgnimh, áit a mbeidh an tionscadal
lonnaithe. An bhfuil sé ar léas nó ar ruíleas? Más áitreabh léasach é, cá fhad
eile a bheidh sibh ann?

Beidh An Ciste ag dúil le léas nach giorra ná 25 bliain a bheith ann de
ghnách.

C.15 Pleanáil Ghnó

Má tá Plean Gnó/Breithmheas Eacnamaíoch ullmhaithe agaibh, cuirtear leis
an fhoirm iarratais é.

C.16 Comhdheiseanna

Is gá d’iarratasóirí aird chuí a dhíriú ar spreagadh comhdheiseanna agus ar
dhea-chaidrimh ina dtionscadail.

Tugadh iarratasóirí aird ar Mhír 75, Acht Thuaisceart Éireann (1998):  Go
spreagfar comhdheiseanna idir daoine beag beann: ar chreideamh, ar
dhearcadh polaitíochta, eitneachas, aois, fir agus mná beag beann ar
stádas pósta nó ar mhianta gnéis; ar chumas fhisiciúil agus cúraimí
clainne nó a mhalairt.

Déanadh iarratasóirí tagairt fosta do Chairt Eorpach do Theangacha
Réigiúnda agus Mionlaigh.

C.17 Eolas Breise

Tugtar dúinn, ar leathanaigh ar leith agus lipéid chuí orthu, aon eolas
ábhartha breise a chuirfidh leis an iarratas más amhlaidh go gcuirfidh sé leis
an iarratas.

Deimhniú

Léitear an t-eolas deimhnithe agus an rabhadh. Cuitear tic sa bhosca
deimhnithe.
Cuirtear síniú agus dáta leis an iarratas.

Eolas Breise d’Iarratasóirí

1. Iarratasóirí a nÉiríonn Leo agus Foilsiú Eolais

Má éiríonn le hiarratas agus má bhronntar maoiniú ar eagras, bíodh a fhios
go bhfoilseofar gach eolas ar mhaoiniú a bronnadh ar thairbhithe sa
Tuarascáil Bhliantúil agus ar an idirlín. San áireamh beidh ainm an tairbhithe,
an baile poist agus iomlán an mhaoinithe a bhronn An Ciste Infheistíochta
Gaeilge ar an eagras.

2. Maoiniú a Phoibliú:

Rachaidh an tEagras i gcomhairle leis An Chiste leis an mhaoiniú a bronnadh
d’fhoirgneamh nua a phoibliú roimh, i rith agus ag deireadh an chláir thógála
agus ar an fhoirgneamh féin.

3. Ceadú Iarratas Tionscadal
 Measfaidh bord stiúrtha An Chiste Infheistíochta Gaeilge de réir chritéir
réamhaontaithe a shocraíonn siad féin. Is ar bhonn iomaíoch a bhronnfar
cuidiú airgeadais do thionscadail agus, má cheadaítear an maoiniú, seolfar
Litir Thairisceana mar aon le téarmaí agus coinníollacha an chuidithe sin.
 

4. Íocaíochtaí agus Éilimh
 Cuirfear síos orthu seo sa Litir Thairisceana aonair.

 
5. Sárú Coinníll

 Moltar d’iarrtasóirí aird ar leith a dhíriú ar na coinníollacha ar an Litir
Thairisceana. Féadfar deontas ar bith a bronnadh a iarraidh ar ais má bhíonn
sárú coinníll ann.

 
6. Monatóireacht agus Luacháil

Ní mór monatóireacht agus luacháil a bheith ar gach tionscadal ar bhonn
rialta foirmiúil le húsáid fhiúntach an mhaoinithe a bronnadh a chinntiú.
Tabharfar faoi mhonatóireacht le cleachtais thuairiscithe chomhaontaithe
agus le breathnuithe ar chleachtais oibre. Cuirfear torthaí na monatóireachta
le tuairisc ar an luacháil a dhéanfaidh An Ciste ar thionscadail. Foilseoidh An
Ciste torthaí na luachála sin sa dóigh go bhfeicfear leas na hinfheistíochta ar
son phobal na Gaeilge sna Sé Chontae.

Aguisín 1

Plean Aschur Teanga

Cuirtear síos ar an aschur teanga a bheidh ann mar thoradh ar an tionscadal. Ní mór
d’iarratasóirí léiriú a thabhairt ar na moltaí atá acu aschuir theanga réadúla a
sholáthar. Féadann an Ciste iarraidh ar iarratasóirí mioneolas a thabhairt ar a
bpleanáil theanga don tionscadal i ndiaidh an t-iarratas a dhéanamh.

a) Cur síos ar an ghníomhaíocht a bheidh le soláthar

b) Cé a bhainfidh leas as an tionscadal?

c) Aschur teanga – an dóigh a gcuirfear le cur chun cinn na Gaeilge

d) Líon na ndaoine a bhainfidh leas as an tionscadal

e) Sprioc-am/spriocanna agus clocha míle/garspriocanna

f) An dóigh a measfar torthaí

Má éiríonn leis an iarratas, beidh ar iarratasóirí mionphlean teanga a sholáthar don
tionscadal a chinnteoidh go mbainfear amach aschuir theanga inmhianaithe. Má
éiríonn leis an iarratas, déanfar measúnú leanúnach ar an iarratas de réir na moltaí
don aschur teanga.

Cuirfear béim ar leith ar an ghá a bheidh le seirbhísí a bhaineann leis an tionscadal a
sholáthar trí mheán na Gaeilge agus ar na modhanna oibre a bheidh ann a
chinnteoidh a leithéid.

Is féidir tuilleadh eolais

a fháil ó:

An Ciste Infheistíochta Gaeilge

Cultúrlann Uí Canáin

37 Mórshráid Shéamais,

Doire , BT48 7DF

Guthán/Fón: 028 71 264147

028 71 264149

R-Phoist: eolas@ciste.ie

Idirlín: www.ciste.ie


